
				এই পাতাটির মুদ্রণ সংশোধন করা প্রয়োজন। 
শেষের পরিচয় లివధి
আসিয়া বাস করিতেছেন। বিমলবাবুর ভাড়া-করা ভাল বাসায় রেণু কিছুতেই ঘাইতে চাহে নাই। ব্ৰজবাৰু অনেকটা সুস্থ হইয়া ওঠাতে রেণু জেদ করিয়া অল্প ভাড়ায় ছোট একটি একতলা বাসায় আসিয়াছে। পিতার অসুখে অসহায় অবস্থায় বাধ্য হইয়া অপরের সাহায্য গ্ৰহণ করিতে হইয়াছে বলিয়া বরাবর অন্যের মুখাপেক্ষী হইয়া থাকিতে সে অসম্মত । এই নীরবপ্রকৃতি সুশীলা মেয়েটির সম্মতি অসন্মতি যে কত সুদৃঢ় ও দুর্লঙ্ঘ্য এই ঘটনার পর তাহা সকলেই বুঝিতে সমর্থ হইয়াছে।
রেণু অল্প মাহিনায় একটি ঠিকাঝি রাখিয়াছে। সংসারের কাজকৰ্ম্ম ও দেবসেবার অবকাশে সে নিজে ছোট শিশুদের জন্য জাঙ্গিয়া, পেনি, ফ্রক, প্রভৃতি সেলাই করে। উলের মোজা, টুপি, সোয়েটার, বোনে। আচার জেলি ও বড়ি তৈয়ারি করিয়া ঠিকাঝির সাহায্যে দোকানে বিক্ৰয়ের জন্য পঠাইয়া দেয় ।
খোলা ছাদের উপরে করোগেট টিনের ছাদযুক্ত একটি সিঁড়ির ঘর আছে। সেই ঘরখানি পরিষ্কার পরিচ্ছন্ন করিয়া ঠাকুরঘর করা হইয়াছে। ব্ৰজবাবু স্নানাহার ও নিদ্রার সময় ব্যতীত সৰ্ব্বক্ষণ এই পূজার ঘরেই যাপন করেন। সংসার কি করিয়া চলিতেছে, কোথা হইতে খরচ আসিতেছে সংবাদ জানিতে চানন । জানিতে ভয় পান। রেণু ছাড়া আর কাহারও সহিত বড় কথাবাৰ্ত্তা বা দেখাসাক্ষাৎ ও করেন না ।
সারদা আশঙ্কা করিয়াছিল দ্রব্যসামগ্ৰী ফেরৎ আসায় সবিতার অত্যন্ত আঘাত লাগিবে। তাই বাড়ী পৌছিয়া দ্রব্যসামগ্ৰী পূর্ণ ধামাটি নিঃশব্দে একতলায় ভাড়ার ঘরে তুলিয়া রাখিয়া উপরে উঠিয়া গেল।
সবিতা নিজের ঘরে বসিয়া পঞ্জিকার পাতা উলটাইতেছিলেন। সারদকে দেখিয়া সপ্ৰশ্ন-চোখে তাকাইলেন ।

